
Raghuvansha 12 by Kalidas

ரகு⁴வம்ஶம் ஸர்க:³ 12 காலிதா³ஸக்ரு’தம்

நிர்தி³ஷ்டவிஷயஸ்நேஹ:ஸ த³ஶாந்தமுபேயிவாந் ।
ஆஸீதா³ஸந்நநிர்வாண: ப்ரதீ³பார்சிரிவோஷஸி॥ 12-1॥
தம் கர்ணமூலமாக³த்ய ராமே ஶ்ரீர்ந்யஸ்யதாமிதி ।
கைகேயீஶங்கயீவாஹ பலிதச்ச²த்³மநா ஜரா॥ 12-2॥
ஸா பௌராந்பௌரகாந்தஸ்ய ராமஸ்யாப்⁴யுத³யஶ்ருதி: ।
ப்ரத்யேகம் ஹ்ராத³யாஞ்சக்ரே குல்யேநோத்³யாநபாத³பாந்॥ 12-3॥
தஸ்யாபி⁴ஷேகஸம்பா⁴ரே கல்பிதம் க்ரூரநிஶ்சயா ।
தூ³ஷயாமாஸ கைகேயீ ஶோகோஷ்ணை: பார்தி²வாஶ்ருபி: ⁴॥ 12-4॥
ஸா கிலாஶ்வாஸிதா சண்டீ³ ப⁴ர்த்ரா தத்ஸம்ஶ்ருதௌ வரௌ ।
உத்³வவாமேந்த்³ரஸிக்தா பூ⁴ர்பி³லமக்³நாவிவோரகௌ³॥ 12-5॥
தயோஶ்சதுர்த³ஶைகேந ராமம் ப்ராவ்ராஜயத்ஸமா: ।
த்³விதீயேந ஸுதஸ்யைச்ச²த்³வைத⁴வ்யைகப²லாம் ஶ்ரியம்॥ 12-6॥
பித்ரா த³த்தம் ருத³ந்ராம: ப்ராங்மஹீம் ப்ரத்யபத்³யத ।
பஶ்சாத்³வநாய க³ச்சே²தி ததா³ஜ்ஞாம் முதி³தோऽக்³ரஹீத்॥ 12-7॥
த³த⁴தோ மங்க³ளக்ஷௌமே வஸாநஸ்ய ச வல்கலே ।
த³த்³ரு’ஶுர்விஸ்மிதாஸ்தஸ்ய முக²ராக³ம் ஸமம் ஜநா:॥ 12-8॥
ஸ ஸீதாலக்ஷ்மணஸக:²ஸத்யாத்³கு³ருமலோபயந் ।
விவேஶ த³ண்ட³காரண்யம் ப்ரத்யேகம் ச ஸதாம் மந:॥ 12-9॥
ராஜாபி தத்³வியோகா³ர்த:ஸ்ம்ரு’த்வா ஶாபம் ஸ்வகர்மஜம் ।
ஶரீரத்யாக³மாத்ரேண ஶுத்³தி⁴லாப⁴மந்யத॥ 12-10॥
விப்ரோஷிதகுமாரம் தத்³ராஜ்யமஸ்தமிதேஶ்வரம் ।
ரந்த்⁴ராந்வேஷணத³க்ஷாணாம் த்³விஷாமாமிஷததாம் யயௌ॥ 12-11॥
அதா²நாதா:² ப்ரக்ரு’தயோ மாத்ரு’ப³ந்து⁴நிவாஸிநம் ।

மௌலைராநாயயாமாஸுர்ப⁴ரதம் ஸ்தம்பி⁴தாஶ்ருபி: ⁴॥ 12-12॥
ஶ்ருத்வா ததா²வித⁴ம் ம்ரு’த்யும் கைகேயீதநய: பிது: ।
மாதுர்ந கேவலம் ஸ்வஸ்யா: ஶ்ரியோऽப்யாஸீத்பராங்முக:²॥ 12-13॥
ஸஸைந்யஶ்சாந்வகா³த்³ராமம் த³ர்ஶிதாநாஶ்ரமாலயை: ।
தஸ்ய பஶ்யந்ஸஸௌமித்ரேருத³ஶ்ருர்வஸதித்³ருமாந்॥ 12-14॥
சித்ரகூடவநஸ்த²ம் ச கதி²தஸ்வர்க³திர்கு³ரோ: ।
லக்ஷ்ம்யா நிமந்த்ரயாஞ்சக்ரே தமநுச்சி²ஷ்டஸம்பதா³॥ 12-15॥
ஸஹி ப்ரத²மஜே தஸ்மிந்நக்ரு’தஶ்ரீபரிக்³ரஹே ।
பரிவேத்தாரமாத்மாநம் மேநே ஸ்வீகரணாத்³பு⁴வ:॥ 12-16॥
தமஶக்யமபாக்ரஷ்டும் நிதே³ஶாத்ஸ்வர்கி³ண: பிது: ।
யயாசே பாது³கே பஶ்சாத்கர்தும் ராஜ்யாதி⁴தே³வதே॥ 12-17॥
ஸ விஸ்ரு’ஷ்டஸ்ததே²த்யுக்த்வா ப்⁴ராத்ரா நைவாவிஶத்புரீம் ।
நந்தி³க்³ராமக³தஸ்தஸ்ய ராஜ்யம் ந்யாஸமிவாபு⁴நக்॥ 12-18॥
த்³ரு’ட⁴ப⁴க்திரிதி ஜ்யேஷ்டே² ராஜ்யத்ரு’ஷ்ணாபராங்முக:² ।
மாது: பாபஸ்ய ப⁴ரத: ப்ராயஶ்சித்தமிவாகரோத்॥ 12-19॥
ராமோऽபி ஸஹ வைதே³ஹ்யா வநே வந்யேந வர்தயந் ।
சசார ஸாநுஜ: ஶாந்தோ வ்ரு’த்³தே⁴க்ஷ்வாகுவ்ரதம் யுவா॥ 12-20॥
ப்ரபா⁴வஸ்தம்பி⁴தச்சா²யமாஶ்ரித:ஸ வநஸ்பதிம் ।
கதா³சித³ங்கே ஸீதாயா: ஶிஶ்யே கிஞ்சிதி³வ ஶ்ரமாத்॥ 12-21॥
ஐந்த்³ர: கில நகை²ஸ்தஸ்யா வித³தா³ர ஸ்தநௌ த்³விஜ: ।
ப்ரியோபபோ⁴க³சிஹ்நேஷு பௌரோபா⁴க்³யமிவாசரந்॥ 12-22॥
தஸ்மிந்நஸ்த²தி³ஷீகாஸ்த்ரம் ராமோ ராமாவபோ³தி⁴த: ।
ஆத்மாநம் முமுசே தஸ்மாதே³கநேத்ரவ்யயேந ஸ:॥ 12-23॥
ராமஸ்த்வாஸந்நதே³ஶத்வாத்³ப⁴ரதாக³மநம் புந: ।
ஆஶங்க்யோத்ஸுகஸாரங்கா³ம் சித்ரகூடஸ்த²லீம் ஜஹௌ॥ 12-24॥
ப்ரயயாவாதிதே²யேஷு வஸந்ந்ரு’ஷிகுலேஷு ஸ: ।
த³க்ஷிணாம் தி³ஶம்ரு’க்ஷேஷு வார்ஷிகேஷ்விவ பா⁴ஸ்கர:॥ 12-25॥

ப³பௌ⁴ தமநுக³ச்ச²ந்தீ விதே³ஹாதி⁴பதே:ஸுதா ।
ப்ரதிஷித்³தா⁴பி கைகேய்யா லக்ஷ்மீரிவ கு³ணோந்முகீ²॥ 12-26॥
அநஸூயாதிஸ்ரு’ஷ்டேந புண்யக³ந்தே⁴ந காநநம் ।
ஸா சகாராங்க³ராகே³ண புஷ்போச்சலிதஷட்பத³ம்॥ 12-27॥
ஸந்த்⁴யாப்⁴ரகபிஶஸ்தஸ்ய விராதோ⁴ நாம ராக்ஷஸ: ।
அதிஷ்ட²ந்மார்க³மாவ்ரு’த்ய ராமஸ்யேந்தோ³ரிவ க்³ரஹ:॥ 12-28॥
ஸ ஜஹார தயோர்மத்⁴யே மைதி²லீம் லோகஶோஷண: ।
நபோ⁴நப⁴ஸ்யயோர்வ்ரு’ஷ்டிமவக்³ரஹ இவாந்தரே॥ 12-29॥
தம் விநிஷ்பிஷ்ய காகுத்ஸ்தௌ² புரா தூ³ஷயதி ஸ்த²லீம் ।
க³ந்தே⁴நாஶுசிநா சேதி வஸுதா⁴யாம் நிசக்²நது:॥ 12-30॥
பஞ்சவட்யாம் ததோ ராம: ஶாஸநாத்கும்ப⁴ஜந்மந: ।
அநபோட⁴ஸ்தி²திஸ்தஸ்தௌ² விந்த்⁴யாத்³ரி: ப்ரக்ரு’தாவிவ॥ 12-31॥
ராவணாவரஜா தத்ர ராக⁴வம் மத³நாதுரா ।
அபி⁴பேதே³ நிதா³கா⁴ர்தா வ்யாலீவ மலயத்³ருமம்॥ 12-32॥
ஸா ஸீதாஸம்நிதா⁴வேவ தம் வவ்ரே கதி²தாந்வயா ।
அத்யாரூடோ⁴ ஹி நாரீணாமகாலஜ்ஞோ மநோப⁴வ:॥ 12-33॥
கலத்ரவாநஹம் பா³லே கநீயாம்ஸம் ப⁴ஜஸ்வ மே।
இதி ராமோ வ்ரு’ஷஸ்யந்தீம் வ்ரு’ஷஸ்கந்த: ⁴ ஶஶாஸ தாம்॥ 12-34॥
ஜ்யேஷ்டா²பி⁴க³மநாத்பூர்வம் தேநாப்யநபி⁴நந்தி³தாம் ।
ஸாऽபூ⁴த்³ராமாஶ்ரயா பூ⁴யோ நதீ³வோப⁴யகூலபா⁴க்॥ 12-35॥
ஸம்ரம்ப⁴ம் மைதி²லீஹாஸ:க்ஷணஸௌம்யாம் நிநாய தாம் ।
நிவாதஸ்திமிதாம் வேலாம் சந்த்³ரோத³ய இவோத³தே:⁴॥ 12-36॥
ப²லமஸ்யோபஹாஸஸ்ய ஸத்³ய: ப்ராப்ஸ்யஸி பஶ்ய மாம் ।
ம்ரு’க்³யா: பரிப⁴வோ வ்யாக்⁴ர்யாமித்யவேஹி த்வயா க்ரு’தம்॥ 12-37॥
இத்யுக்த்வா மைதி²லீம் ப⁴ர்துரங்கே நிவிஶதீம் ப⁴யாத் ।
ரூபம் ஶூர்பணகா² நாம்ந:ஸத்³ரு’ஶம் ப்ரத்யபத்³யத॥ 12-38॥
லக்ஷ்மண: ப்ரத²மம் ஶ்ருத்வா கோகிலாமஞ்ஜுவாதி³நீம் ।
ஶிவாகோ⁴ரஸ்வநாம் பஶ்சாத்³பு³பு³தே⁴ விக்ரு’தேதி தாம்॥ 12-39॥

பர்ணஶாலாமத²க்ஷிப்ரம் விக்ரு’ஷ்டாஸி: ப்ரவிஶ்ய ஸ: ।
வைரூப்யபௌநருக்த்யேந பீ⁴ஷணாம் தாமயோஜயத்॥ 12-40॥
ஸா வக்ரநக²தா⁴ரிண்யா வேணுகர்கஶபர்வயா ।
அங்குஶாகாரயாங்கு³ல்யா தாவதர்ஜயத³ம்ப³ரே॥ 12-41॥
ப்ராப்ய சாஶு ஜநஸ்தா²நம் க²ராதி³ப்⁴யஸ்ததா²வித⁴ம் ।
ராமோபக்ரமமாசக்²யௌ ரக்ஷ:பரிப⁴வம் நவம்॥ 12-42॥
முகா²வயவலூநாம் தாம் நைர்ரு’தா யத்புரோ த³து: ⁴ ।
ராமாபி⁴யாயிநாம் தேஷாம் ததே³வாபூ⁴த³மங்க³ளம்॥ 12-43॥
உதா³யுதா⁴நாத்பததஸ்தாந்த்³ரு’ப்தாந்ப்ரேக்ஷ்ய ராக⁴வ: ।
நித³தே⁴ விஜயாஶம்ஸாம் சாபே ஸீதாம் ச லக்ஷ்மணே॥ 12-44॥
ஏகோ தா³ஶரதி:² காமம் யாதுதா⁴நா:ஸஹஸ்ரஶ: ।
தே து யாவந்த ஏவாஜௌ தாவாம்ஶ்ச த³த்³ரு’ஶே ஸ தை:॥ 12-45॥
அஸஜ்ஜநேந காகுத்ஸ்த:² ப்ரயுக்தமத²தூ³ஷணம் ।
ந சக்ஷமே ஶுபா⁴சார:ஸ தூ³ஷணமிவாத்மந:॥ 12-46॥
தம் ஶரை: ப்ரதிஜக்³ராஹ க²ரத்ரிஶிரஸௌ ச ஸ: ।
க்ரமஶஸ்தே புநஸ்தஸ்ய சாபாத்ஸமமிவோத்³யயு:॥ 12-47॥
தைஸ்த்ரயாணாம் ஶிதைர்பா³ணைர்யதா²பூர்வவிஶுத்³தி⁴பி: ⁴ ।
ஆயுர்தே³ஹாதிகை:³ பீதம் ருதி⁴ரம் து பதத்ரிபி:⁴॥ 12-48॥
தஸ்மிந்ராமஶரோத்க்ரு’த்தே ப³லே மஹதி ரக்ஷஸாம் ।
உத்தி²தம் த³த்³ரு’ஶேऽந்ந்யச்ச கப³ந்தே⁴ப்⁴யோ ந கிஞ்சந॥ 12-49॥
ஸா பா³ணவர்ஷிணம் ராமம் யோத⁴யித்வா ஸுரத்³விஷாம் ।
அப்ரபோ³தா⁴ய ஸுஷ்வாப க்³ரு’த்⁴ரச்சா²யே வரூதி²நீ॥ 12-50॥
ராக⁴வாஸ்த்ரவிதீ³ர்ணாநாம் ராவணம் ப்ரதி ரக்ஷஸாம் ।
தேஷாம் ஶூர்பணகை²வைகா து³ஷ்ப்ரவ்ரு’த்திஹராऽப⁴வத்॥ 12-51॥
நிக்³ரஹாத்ஸ்வஸுராப்தாநாம் வதா⁴ச்ச த⁴நதா³நுஜ: ।
ராமேண நிஹிதம் மேநே பத³ம் த³ஶஸு மூர்த⁴ஸு॥ 12-52॥
ரக்ஷஸா ம்ரு’க³ரூபேண வஞ்சயித்வா ஸ ராக⁴வௌ ।

ஜஹார ஸீதாம் பக்ஷீந்த்³ரப்ரயாஸக்ஷணவிக்⁴நித:॥ 12-53॥
தௌ ஸீதாவேஷிணௌ க்³ரு’த்⁴ரம் லூநபக்ஷமபஶ்யதாம் ।
ப்ராணைர்த³ஶரத²ப்ரீதேரந்ரு’ணம் கண்ட²வர்திபி: ⁴॥ 12-54॥
ஸ ராவணஹ்ரு’தாம் தாப்⁴யாம் வசஸாசஷ்ட மைதி²லீம் ।
ஆத்மந:ஸுமஹத்கர்ம வ்ரணைராவேத்³ய ஸம்ஸ்தி²த:॥ 12-55॥
தயோஸ்தஸ்மிந்நவீபூ⁴தபித்ரு’வ்யாபதிஶோகயோ: ।
பிதரீவாக்³நிஸம்ஸ்காராத்பரா வவ்ரு’திரே க்ரியா:॥ 12-56॥
வத⁴நிர்தூ⁴தஶாபஸ்ய கப³ந்த⁴ஸ்யோபதே³ஶத: ।
முமூர்ச்ச²ஸக்²யம் ராமஸ்ய ஸமாநவ்யஸநே ஹரௌ॥ 12-57॥
ஸ ஹத்வா வாலிநம் வீரஸ்தத்பதே³ சிரகாங்க்ஷிதே ।
தா⁴தோ:ஸ்தா²ந இவாதே³ஶம் ஸுக்³ரீவம் ஸம்ந்யவேஶயத்॥ 12-58॥
இதஸ்ததஶ்ச வைதே³ஹீமந்வேஷ்டும் ப⁴ர்த்ரு’சோதி³தா: ।
கபயஶ்சேருரார்தஸ்ய ராமஸ்யேவ மநோரதா:²॥ 12-59॥
ப்ரவ்ரு’த்தாவுபலப்³தா⁴யாம் தஸ்யா:ஸம்பாதித³ர்ஶநாத் ।
மாருதி:ஸாக³ரம் தீர்ண:ஸம்ஸாரமிவ நிர்மம:॥ 12-60॥
த்³ரு’ஷ்டா விசிந்வதா தேந லங்காயாம் ராக்ஷஸீவ்ரு’தா ।
ஜாநகீ விஷவல்லீபி:⁴ பரிதேவ மஹௌஷதி: ⁴॥ 12-61॥
தஸ்யை ப⁴ர்துரபி⁴ஜ்ஞாநமங்கு³லீயம் த³தௌ³ கபி: ।
ப்ரத்யுத்³க³தமிவாநுஷ்ணைஸ்ததா³நந்தா³ஶ்ருபி³ந்து³பி: ⁴॥ 12-62॥
நிர்வாப்ய ப்ரியஸந்தே³ஶை:ஸீதாமக்ஷவதோ⁴த்³த⁴த: ।
ஸ த³தா³ஹ புரீம் லங்காம் க்ஷணஸோடா⁴ரிநிக்³ரஹ:॥ 12-63॥
ப்ரத்யபி⁴ஜ்ஞாநரத்நம் ச ராமாயாத³ர்ஶயத்க்ரு’தீ ।
ஹ்ரு’த³யம் ஸ்வயமாயாதம் வைதே³ஹ்யா இவ மூர்திமத்॥ 12-64॥
ஸ ப்ராப ஹ்ரு’த³யந்யஸ்தமணிஸ்பர்ஶநிமீலித: ।
அபயோத⁴ரஸம்ஸர்கா³ம் ப்ரியாலிங்க³நநிர்வ்ரு’திம்॥ 12-65॥
ஶ்ருத்வா ராம: ப்ரியோத³ந்தம் மேநே தத்ஸங்க³மோத்ஸுக: ।
மஹார்ணவபரிக்ஷேபம் லங்காயா: பரிகா²லகு⁴ம்॥ 12-66॥

raghuvansha12.pdf 5



ரகு⁴வம்ஶம் ஸர்க:³ 12 காலிதா³ஸக்ரு’தம்

ஸ ப்ரதஸ்தே²ऽரிநாஶாய ஹரிஸைந்யைரநுத்³ருத: ।
ந கேவலம் பு⁴வ: ப்ரு’ஷ்டே² வ்யோம்நி ஸம்பா³த⁴வர்திபி: ⁴॥ 12-67॥
நிவிஷ்டமுத³தே: ⁴ கூலே தம் ப்ரபாத³ பி³பீ⁴ஷண: ।
ஸ்நேஹாத்³ராக்ஷஸலக்ஷ்ம்யேவ பு³த்³தி⁴மாவிஶ்ய சோதி³த:॥ 12-68॥
தஸ்மை நிஶாசரைஶ்வர்யம் ப்ரதிஶுஶ்ராவ ராக⁴வ: ।
காலே க²லு ஸமாலப்³தா: ⁴ ப²லம் ப³த்⁴நந்தி நீதய:॥ 12-69॥
ஸ ஸேதும் ப³ந்த⁴யாமாஸ ப்லவகை³ர்லவணாம்ப⁴ஸி ।
ரஸாதலாதி³வோந்மக்³நம் ஶேஷம் ஸ்வப்நாய ஶார்ங்கி³ண:॥ 12-70॥
தேநோத்தீர்ய பதா²லங்காம் ரோத⁴யாமாஸ பிங்க³லை: ।
த்³விதீயம் ஹேமப்ராகாரம் குர்வத்³பி⁴ரிவ வாநரை:॥ 12-71॥
ரண: ப்ரவவ்ரு’தே தத்ர பீ⁴ம: ப்லவக³ரக்ஷஸாம் ।
தி³க்³விஜ்ரு’ம்பி⁴தகாகுத்ஸ்த²பௌலஸ்த்யஜயகோ⁴ஷண:॥ 12-72॥
பாத³பாவித்³த⁴பரிக: ⁴ ஶிலாநிஷ்பிஷ்டமுத்³க³ர: ।
அதிஶஸ்த்ரநக²ந்யாஸ:ஶைலருக்³ணமதங்க³ஜ:॥ 12-73॥
அத² ராமஶிரஶ்சே²த³த³ர்ஶநோத்³ப்⁴ராந்தசேதநாம் ।
ஸீதாம் மாயேதி ஶம்ஸந்தீ த்ரிஜடா ஸமஜீவயத்॥ 12-74॥
காமம் ஜீவதி மே நாத²இதி ஸா விஜஹௌ ஶுசம் ।
ப்ராங்மத்வா ஸத்யமஸ்யாந்தம் ஜீவிதாஸ்மீதி லஜ்ஜிதா॥ 12-75॥
க³ருடா³பாதவிஶ்லிஷ்டமேக⁴நாதா³ஸ்த்ரப³ந்த⁴ந: ।
தா³ஶரத்²யோ:க்ஷணக்லேஶ:ஸ்வப்நவ்ரு’த்த இவாப⁴வத்॥ 12-76॥
ததோ பி³பே⁴த³ பௌலஸ்த்ய: ஶக்த்யா வக்ஷஸி லக்ஷ்மணம் ।
ராமஸ்த்வநாஹதோऽப்யாஸீத்³விதீ³ர்ணஹ்ரூ’த³ய: ஶுசா॥ 12-77॥
ஸ மாருதிஸமாநீதமஹௌஷதி⁴ஹதவ்யத:² ।
லங்காஸ்த்ரீணாம் புநஶ்சக்ரே விலாபாசார்யகம் ஶரை:॥ 12-78॥
ஸ நாத³ம் மேக⁴நாத³ஸ்ய த⁴நுஶ்சேந்த்³ராயுத⁴ப்ரப⁴ம் ।
மேக⁴ஸ்யேவ ஶரத்காலோ ந கிஞ்சித்பர்யஶேஷயத்॥ 12-79॥
கும்ப⁴கர்ண: கபீந்த்³ரேண துல்யாவஸ்த:²ஸ்வஸு: க்ரு’த: ।
ருரோத⁴ ராமம் ஶ‍்ரு’ங்கீ³வ டங்கச்சி²ந்நமந:ஶில:॥ 12-80॥

அகாலே போ³தி⁴தோ ப்⁴ராதா ப்ரியஸ்வப்நோ வ்ரு’தா² ப⁴வாந் ।
ராமேஷுபி⁴ரிதீவாஸௌ தீ³ர்க⁴நித்³ராம் ப்ரவேஶித:॥ 12-81॥
இதராண்யபி ரக்ஷாம்ஸி பேதுர்வாநரகோடிஷு ।
ரஜாம்ஸி ஸமரோத்தா²நி தச்சோ²ணிதநதீ³ஷ்விவ॥ 12-82॥
நிர்யயாவத² பௌலஸ்த்ய: புநர்யுத்³தா⁴ய மந்தி³ராத் ।
அராவணமராமம் வா ஜக³த³த்³யேதி நிஶ்சித:॥ 12-83॥
ராமம் பதா³திமாலோக்ய லங்கேஶம் ச வரூதி²நம் ।
ஹரியுக்³யம் ரத²ம் தஸ்மை ப்ரஜிகா⁴ய புரந்த³ர:॥ 12-84॥
தமாதூ⁴தத்⁴வஜபடம் வ்யோமக³ங்கோ³ர்மிவாயுபி: ⁴ ।
தே³வஸூதபு⁴ஜாலம்பீ³ஜைத்ரமத்⁴யாஸ்த ராக⁴வ:॥ 12-85॥
மாதலிஸ்தஸ்ய மாஹேந்த்³ரமாமுமோச தநுச்ச²த³ம் ।
யத்ரோத்பலத³லக்லைப்³யமஸ்த்ராண்யாபு:ஸுரத்³விஷாம்॥ 12-86॥
அந்யோந்யத³ர்ஶநப்ராப்தவிக்ரமாவஸரம் சிராத் ।
ராமராவணயோர்யுத்³த⁴ம் சரிதார்த²மிவாப⁴வத்॥ 12-87॥
பு⁴ஜமூர்தோ⁴ருபா³ஹுல்யாதே³கோऽபி த⁴நதா³நுஜ: ।
த³த்³ரு’ஶே ஹ்யயதா²பூர்வோ மாத்ரு’வம்ஶ இவ ஸ்தி²த:॥ 12-88॥
ஜேதாரம் லோகபாலாநாம் ஸ்வமுகை²ரர்சிதேஶ்வரம் ।
ராமஸ்துலிதகைலாஸமாராதிம் ப³ஹ்வமந்யத॥ 12-89॥
தஸ்ய ஸ்பு²ரதி பௌலஸ்த்ய:ஸீதாஸங்க³மஶம்ஸிநி ।
நிசகா²நாதி⁴கக்ரோத: ⁴ ஶரம் ஸவ்யேதரே பு⁴ஜே॥ 12-90॥
ராவணஸ்யாபி ராமாஸ்தோ பி⁴த்த்வா ஹ்ரு’த³யமாஶுக:³ ।
விவேஶ பு⁴வமாக்²யாதுமுரகே³ப்⁴ய இவ ப்ரியம்॥ 12-91॥
வசஸைவ தயோர்வாக்யமஸ்த்ரமஸ்த்ரேண நிக்⁴நதோ: ।
அந்யோந்யஜயஸம்ரம்போ⁴ வவ்ரு’தே⁴ வாதி³நோரிவ॥ 12-92॥
விக்ரமவ்யதிஹாரேண ஸாமாந்யாऽபூ⁴த்³த்³வயோரபி ।
ஜயஶ்ரீரந்தரா வேதி³ர்மத்தவாரணயோரிவ॥ 12-93॥
க்ரு’தப்ரதிக்ரு’தப்ரீதைஸ்தயோர்முக்தாம் ஸுராஸுரை: ।

பரஸ்பரஶரவ்ராதா: புஷ்பவ்ரு’ஷ்டிம் ந ஸேஹிரே॥ 12-94॥
அய:ஶங்குசிதாம் ரக்ஷ: ஶதக்⁴நீமத² ஶத்ரவே ।
ஹ்ரு’தாம் வைவஸ்வதஸ்யேவ கூடஶால்மலிமக்ஷிபத்॥ 12-95॥
ராக⁴வோ ரத²மப்ராப்தாம் தாமாஶாம் ச ஸுரத்³விஷாம் ।
அர்த⁴சந்த்³ரமுகை²ர்பா³ணைஶ்சிச்சே²த³ கத³லீஸுக²ம்॥ 12-96॥
அமோக⁴ம் ஸந்த³தே⁴ சாஸ்மை த⁴நுஷ்யேகத⁴நுர்த⁴ர: ।
ப்³ராஹ்மமஸ்த்ரம் ப்ரியாஶோகஶல்யநிஷ்கர்ஷணௌஷத⁴ம்॥ 12-97॥
தத்³வ்யோம்நி ஶததா⁴ பி⁴ந்நம் த³த்³ரு’ஶே தீ³ப்திமந்முக²ம் ।
வபுர்மஹோரக³ஸ்யேவ கராலப²லமண்ட³லம்॥ 12-98॥
தேந மந்த்ரப்ரயுக்தேந நிமேஷார்தா⁴த³பாதயத் ।
ஸ ராவணஶிர:பங்க்திமஜ்ஞாதவ்ரணவேத³நாம்॥ 12-99॥
பா³லார்கப்ரதிமேவாப்ஸு வீசிபி⁴ந்நா பதிஷ்யத: ।
ரராஜ ரக்ஷ:காயஸ்ய கண்ட²ச்சே²த³பரம்பரா॥ 12-100॥
மருதாம் பஶ்யதாம் தஸ்ய ஶிராம்ஸி பதிதாந்யபி ।
மநோ நாதிவிஶஸ்வாஸ புந:ஸந்தா⁴நஶங்கிநாம்॥ 12-101॥
அத² மத³கு³ருபக்ஷைலோகபாலத்³விபாநா-
மநுக³தமலிவ்ரு’ந்தை³ர்க³ண்ட³பி⁴த்தீர்விஹாய ।
உபநதமணிப³ந்தே⁴ மூர்த்⁴நி பௌலஸ்த்யஶத்ரோ:
ஸுரபி⁴ ஸுரவிமுக்தம் புஷ்பவர்ஷம் பபாத॥ 12-102॥
யந்தா ஹரே:ஸபதி³ஸம்ஹ்ரு’தகார்முகஜ்ய-
மாப்ரு’ச்ச்²ய ராக⁴வமநுஷ்டி²ததே³வகார்யம் ।
நாமாங்கராவணஶராங்கிதகேதுயஷ்டி-
மூர்த்⁴வம் ரத²ம் ஹரிஸஹஸ்ரயுஜம் நிநாய॥ 12-103॥
ரகு⁴பதிரபி ஜாதவேதோ³விஶுத்³தா⁴ம் ப்ரக்³ரு’ஹ்ய ப்ரியாம்
ப்ரியஸுஹ்ரு’தி³ பி³பீ⁴ஷணே ஸங்க³மய்ய ஶ்ரியம் வைரிண: ।
ரவிஸுதஸஹிதேந தேநாநுயாத:ஸஸௌமித்ரிணா
பு⁴ஜவிஜிதவிமாநரத்நாதி⁴ரூட: ⁴ ப்ரதஸ்தே² புரீம்॥ 12-104॥
இதி ஶ்ரீரகு⁴வம்ஶே மஹாகாவ்யே கவிஶ்ரீகாலிதா³ஸக்ரு’தௌ

ராவணவதோ⁴ நாம த்³வாத³ஶ:ஸர்க:³ ॥

